24PES-527
EH Bildu Nafarroa talde parlamentarioko foru parlamentari Mikel Zabaleta Aramendiak, Legebiltzarreko Erregelamenduan ezarritakoaren babesean, honako galdera hauek egiten dizkio Nafarroako Gobernuko Kultura, Kirol eta Turismo Departamentuari, idatziz erantzun ditzan:
2024ko otsailean, galdera idatzi bat egin nion Nafarroako Gobernuari, jakiteko ea zertan zen Nafarroarako ikus-entzunezkoen edukiak batzeko plataformaren proiektua (11-24/PES-00092).
Nafarroako Gobernuak erantzun zuen ezen "lizitazio publikoa izan ostean, 2023an Flumotion Services SA enpresak agregatzailearen proiektua idatzi zuela, eta Komunikazioaren eta Proiekzio Instituzionalaren Zuzendaritza Nagusiari entregatu ziola abenduan".
Geroago, 11-24/PEI-00283 zenbakiko informazio-eskariaren bidez, Flumotion Services SA enpresak idatzitako proiektua eskatu nuen, eta dokumentu hori 2024ko apirilaren 2an igorri zitzaidan.
2024ko apirilaren 25ean, ahozko galdera bat egin nion Nafarroako Parlamentuaren kontroleko Osoko Bilkuran Nafarroako Gobernuko bigarren lehendakariorde eta Lehendakaritza eta Berdintasun Departamentuko kontseilari Félix Taberna Monzóni, jakiteko ea Nafarroako Gobernuak zer urrats egin behar zuen Nafarroarako ikus-entzunezkoen edukiak batzeko plataformaren proiektua garatzeko. Osoko Bilkura hartan, Taberna lehendakariordeak esan zuen Gobernuak proiektua garatzen jarraitzeko asmoa duela.
Berrikitan,  2024ko azaroaren 25ean hain zuzen ere, artikulu bat argitaratu da prentsan, zeinean esaten baita "Geroa Baik eta Contigo-Zurekinek defenditzen jarraitzen duten ikus-entzunezko edukien agregatzaileak gobernu-kanpainarako bideo-plataforma bat izanen dela oraingoz".
Hori guztia ikusita, honako hau jakin nahi dut:
· Zer aurrerabide egin da apiriletik orain arte Nafarroarentzako ikus-entzunezko edukiak batzeko proiektuan?
· Zertan da proiektua gaur egun?
· Nafarroako Gobernuak zer asmo  eta aurreikuspen darabil proiektu horri dagokionez?
· Nafarroako Ikus-entzunezko Klusterrarekin harremanik izan al da azken hilabeteotan Nafarroarentzako ikus-entzunezko edukiak batzeko proiektuaz informatzeko edo proiektu hori jorratzeko?
· Akordiorik edo hitzarmenik egin al da Navarra TVrekin proiektu hori, hein batean baino ez bada ere, garatzeko?

